UCAPAN PENUTUP KETUA PENGARAH JAKIM SEMASA

PENUTUPAN MESYUARAT SOM MABIMS KALI KE 30 DI

BANDUNG INDONESIA PADA 28 NOVEMBER 2005

Assalamualaikum wr. wbt.

Yang Terhormat Bapak Prof. Dr. Haji Faisal bin Ismail, Sekretaris Jenderal Departemen Agama Republik Indonesia,

Y.Bhg. Dato’ Paduka Haji Abd Rahman bin Haji Mohiddin, Setiausaha Tetap Kementerian Hal Ehwal Ugama Negara Brunei Darussalam

Y.Bhg. Tuan Haji Alami bin Musa, Presiden Majlis Ugama Islam Singapura

2. Tuan-tuan dan puan-puan para delegasi SOM MABIMS Ke-30 sekalian. Al-Hamdulillah marilah kita sama-sama mengucapkan syukur ke hadrat Allah S.W.T kerana dengan limpah kurnianya selama 3 hari kita berkampung di Bandung, telah banyak kerja-kerja yang dapat kita selesaikan. Ucapan terima kasih khusus saya tujukan kepada tuan rumah, iaitu Republik Indonesia yang telah berjaya engendalikan mesyuarat kali ini dan begitu berhimah melayan karenah delegasi dari Negara-negara anggota.

3. Dari kertas kerja utama mengenai terrorisme dan kertas kerja tambahan mengenai perlindungan ke atas wanita terutama dalam konteks perkahwinan antara bangsa atau perkahwinan antara ras, kita telah menemui pendekatan-pendekatan baru bagi menangani isu-isu tersebut.

4. Disamping menggarap dan merumuskan kertas-kertas tersebut, dalam laporan-laporan Bidang Kerjasama yang telah kita persetujui bersama, kita telah mengemaskinikan perkembangan-perkembangan terbaru atas laporan tersebut. Ekoran dari itu, kita telah mengenalpasti tindakan-tindakan susulan yang perlu diambil bagi memastikan bidangbidang kerjasama tersebut menjadi lebih releven dan signifikan kepada negara-negara anggota.

5. Selama 3 hari berada di Bandung, saya rasa Bandung ini semacam rumah saya sendiri. Atas kebijaksanaan tuan rumah dan keceriaan yang ditunjukkan, saya rasa delegasi Malaysia terasa semacam tak mahu balik ke rumah. Cuma oleh kerana adab berfamu dalam agama kita tidak melebihi 3 hari, maka terpaksalah kami akur atas ketentuan tersebut.

6. Selaku ketua delegasi dari Malaysia, saya memohon berbanyak-banyak maaf sekiranya dalam tempoh 3 hari berada di Bandung, terdapat karenah dari saya dan delegasi saya yang tidak disenangi oleh tuan rumah .

7. Mengikut jadual, tahun 2006 Mesyuarat SOM kali ke-31 dan Pertemuan MABIMS kali ke-12 akan diadakan di Malaysia. Atas kepedulian tuan rumah dan atas keperihatinan yang ditunjukkan, kami amat sangsi kalau-kalau kami tidak dapat menyediakan kemudahan sepertimana yang disediakan oleh Republik Indonesia kali ini. Namun kami berazam untuk melakukan yang terbaik.
8. Selaku ketua delegasi Malaysia, di kesempatan ini , saya mengucapkan terima kasih kepada tuan rumah atas sambutan yang diberikan. Kami juga ingin menyatakan rasa kerinduan yang amat mendalam kerana terpaksa meninggalkan Bandung sekejap, lagi. Cuma kami risau kalau-kalau kerinduan ini hanya bertepuk sebelah pihak dan tidak di pihak tuan rumah.

9. Sebelum saya akhiri ucapan penangguhan ini, izinkan saya menyampaikan 2 rangkap pantun rindu dari Malaysia:

(i) Senyum simpul Dayang Senandung

Menjadi igauam setiap laluan

Hampir selesai acara di Bandung

Terasa di Hati rindu-rinduan

(ii) Hebat sungguh anak petani

berjalan meniti antara Lumpur

Kalau sungguh rindukan kami 2006

jemputlah ke Kauala Lumpur.

10. Sekian, Wassalamu Alaikum Warahmatullahi Wabarakatuh.

